
SIARAD AC YSGRIFENNU AM GELF, ARTISTIAID AC ARTEFFACTAU
· AM BETH DDYLWN I SIARAD A/NEU YSGRIFENNU AMDANO?
Mae angen i chi ddangos tystiolaeth o’ch dealltwriaeth gyd-destunol. Hynny yw, eich gallu i ddeall gwaith artistiaid, crefftwyr a dylunwyr. Sut a pham y cafodd y gweithiau eu creu; a sut mae’r gweithiau hyn wedi dylanwadu ar eich gwaith chi a rhoi cyfeiriad i’ch gwaith. 
· MAE CELF YN BWNC YMARFEROL. PAM MAE ANGEN I MI YSGRIFENNU A/NEU SIARAD AM GELF AC ARTISTIAID? 
I ennill gradd mewn TGAU Celf a Dylunio mae angen i chi fynd i’r afael â phob un o’r PEDWAR AMCAN ASESU. Yn rhan o’r broses hon, mae’n rhaid i chi ddatblygu eich syniadau mewn CELF drwy ysgrifennu am eich syniadau a’ch prosesau, gan egluro’r cysylltiadau rydych yn eu gwneud rhwng eich gwaith chi a Chelf ac Artistiaid eraill. Mae hyn yn arbennig o berthnasol i Ddealltwriaeth Gyd-destunol AA1, ond mae hefyd yn bwysig drwy gydol yr Amcanion Asesu eraill; wrth i chi esbonio a gwerthuso arbrofion; gwneud penderfyniadau creadigol; datblygu; mireinio, ac yn eich canlyniadau. 
Bydd y fframwaith isod yn fan cychwyn i chi wrth drafod ac ysgrifennu am Gelf ac Arteffactau. Gallwch ddefnyddio’r fframwaith hwn i drafod eich gwaith eich hun hefyd. Bydd trafod mewn grwpiau a thrafod â’ch cyfoedion a’ch athro yn helpu i sefydlu arfer dda, a gellir cofnodi eich ymatebion yn ysgrifenedig neu ar ffurfiau eraill. Gallwch ychwanegu eich geiriau eich hun at ddechrau brawddegau perthnasol fel eu bod yn cysylltu â’r gweithiau rydych yn eu hastudio neu eich gwaith eich hun. 
	FFOCWS CELF neu SBARDUN

	Dechrau brawddegau


	1. GWYBODAETH GEFNDIROL
Beth yw’r ddelwedd neu’r arteffact?
A oes enw neu deitl iddo?
Pwy wnaeth y gwaith?
Ble cafodd ei greu?
A yw’n perthyn i symudiad neu draddodiad Celf benodol?
	Enw’r darn o waith rwyf wedi dewis ysgrifennu amdano yw ‘A few snips’ 

Yr artist a’i creodd oedd Frida Kahlo
Cafodd ei wneud yn ei chartref yn New Mexico
Mae’r gwaith yn perthyn i gyfnod o’r enw: (Swrealaeth, Art Nouveau, Celfyddyd Bop, ac ati.)

Mae’r gwaith hwn yn perthyn i: (Symudiad Celf a Chrefft (Arts and Crafts), Fortisiaeth, Fauve, ac ati.). 

	2. BETH ARALL RYDYCH YN GWYBOD AMDANO? 
Pa faint neu siâp yw e?
Pa ddeunydd/iau sydd wedi’i greu?
Beth yw’r deunydd pwnc?
A yw’r ddelwedd neu’r arteffact yn realistig neu’n haniaethol? 

	Mae’r cerflun yn sefyll ar ei ben ei hun…….

Mae’r cyfansoddiad yn un o gyfres….

Mae’r cyfansoddiad yn bortread-dwbl o faint go iawn sy’n cynnwys…..

Mae’r darn o gelf yn cynnwys cyfryngau cymysg, sy’n ymgorffori collage, asetyn, tywod, paent olew…

Mae’r paentiad yn realistig iawn neu’n ‘or-realistig’..
Mae’r paentiad yn un bach iawn fel y gall y person rydych yn ei garu ei wisgo mewn loced o amgylch y gwddf.
Mae’r darn wedi’i greu o wrthrychau organig sydd i’w cael yn yr amgylchedd naturiol ac sydd wedi’u cofnodi mewn cyfres o ffotograffau. 


	3. PAM Y CAFODD EI GREU? BETH YW EI BWRPAS NEU YSTYR? 
Yn eich barn chi, am beth mae’r paentiad/cerflun/arteffact yn sôn? 
A oes stori iddo neu unrhyw ffeithiau diddorol y gallwch eu dweud amdano? 
A allwch egluro pam mae’r artist wedi creu’r darn hwn o waith? 
	Mae’r paentiad yn gyfansoddiad haniaethol sy’n seiliedig ar dirlun dinas…..

Mae’r paentiad brodorol hwn yn cynnwys stori o fewn ei ddyluniad…

Creodd yr artist y darn hwn o waith i gyfleu erchyllterau rhyfel oherwydd...
Creodd yr artist y paentiadau hyn i ddangos sut mae golau’n newid yn ystod gwahanol amserau o’r dydd


	4. SUT Y CAFODD EI GREU? 

SUT MAE’R ELFENNAU GWELEDOL WEDI’U DEFNYDDIO? 
· CYFANSODDIAD
· LLINELL
· TÔN
· GWEAD
· LLIW
· FFURF
· PATRWM

	Defnyddiodd yr artist linellau toredig byr i greu ei lun…

Mae’r cerflun o garreg wedi cael ei lathru i liw llachar …

Mae’r lliwiau sy’n cael eu defnyddio yn llachar ac yn llawn hapusrwydd ac mae’n gwneud i’r gwyliwr deimlo’n... 
Mae’r lliwiau sy’n cael eu defnyddio yn ddiflas ac yn gwneud i chi deimlo’n drist ….

Mae’r cyfansoddiad yn ddynamig ac yn gyffrous iawn….. 

Rwy’n arbennig o hoff o’r siapiau a’r lliwiau oherwydd maent yn hapus / organig ac yn fy atgoffa o…..

	5. PA DDEFNYDDIAU, PROSESAU, OFFER NEU DECHNEGAU SYDD WEDI CAEL EU DEFNYDDIO? 
Defnyddiau:

Pensil / siarcol / paent olew / paent dŵr/ ffabrig / papur / edau / clai / cyfryngau cymysg / metel / cerdyn / pren, ac ati. 
Prosesau:

Lluniadu / peintio / cerfio / argraffu / defnyddio meddalwedd ddigidol / gwnïo, ac ati.

Offer:

Camera, golau, cyfrifiadur, gwasg argraffu, torrwr laser, rholiwr, ac ati
Technegau:
Impasto, dull gwrth-wêr, acwatint, gwydro, brodwaith rhydd â llaw, haenu digidol, gwêr coll, sgraffito, ymdoddi, ac ati.
	Mae’r artist wedi defnyddio cyfuniad o bren, metel a gwifrau wrth adeiladu …..

Crëwyd y darn hwn drwy ddefnyddio cnu a lliwiau naturiol.
Crëwyd y print cerfwedd drwy ddefnyddio dull torri-i-wastraffu neu leihau. 

Tynnwyd y ffotograff hwn gyda chamera digidol gan ddefnyddio cyflymder caead araf fel bod yr artist yn gallu ‘tynnu llun’ gyda golau. 
Yn ei gwaith ysgythru, mae ... wedi gweithio ar blât o zinc, sy’n rhoi delwedd lanach a manylach. Mae defnyddio acwatint wedi llwyddo i gadw amrywiaeth o ran tôn a gwead ac mae’r print gwreiddiol wedi’i foglynnu’n ddwfn drwy bwysau gwasg rholio tynn.

	6. PA SYLWADAU ALLWCH CHI EU GWNEUD AM Y GWAITH? 
Sut ydych chi’n teimlo am y gwaith a pham? 
A oes unrhyw beth yn benodol yr ydych yn ei hoffi neu nad ydych yn ei hoffi amdano? 
Sut mae’n cysylltu â’ch gwaith, syniadau, themâu neu dechnegau ac yn eich helpu i wneud cynnydd? 
Beth y gallwch ei ddweud am raddfa’r darn? 
Ble welsoch chi’r darn? A yw mewn Amgueddfa, Oriel Gelf, Blog Artist? 
Pam eich bod wedi dadansoddi’r gwaith hwn a sut y gallwch ei ddefnyddio, neu sut y gwnaethoch ei ddefnyddio, i helpu i ddatblygu eich syniadau eich hun? 
	Cafodd y cerfwaith effaith fawr arna i pan welais ef yn…….

Mae’r paentiad yn annymunol iawn a dydw i ddim yn hoffi’r pwyslais ar…..

Roedd yr artist yn ceisio addysgu gwersi i’r gwyliwr am yr hyn sy’n gywir ac yn anghywir drwy symbolau gweledol ac rwy’n bwriadu defnyddio symbolaeth yn ………   
Mae’r arteffact yn fach ac yn werthfawr, â gemau arno, ac mae’n ddigon bach i’w ddal yng nghledr eich llaw. Roedd wedi’i arddangos mewn cabinet â golau gwan...
Wrth i mi archwilio perthynas lliwiau, mae darganfod y palet cyfyngedig yn y gwaith hwn wedi rhoi .................... i mi. 





